
TIJORAT BANKLARI 
TOMONIDAN INVESTITSIYA 
LOYIHALARINI MOLIYALASHNI 
RIVOJLANTIRISH 
IMKONIYATLARI
Kamilova Iroda Xusnitdinovna
PhD, Toshkent davlat iqtisodiyot universiteti Bank ishi va investitsiyalar 
kafedrasi dotsenti

Annotatsiуa: Maqolada rivojlangan xorijiy mamlakatlarning investitsiya loyihalarni moliyalashtirish yo‘nalishidagi tajribalari 
o‘rganildi. O‘zbekiston tijorat banklari tomonidan investitsiya loyihalari tahlil qilinib ularni moliyalashtirishdagi muammolar 
aniqlandi. Ushbu yo‘nalishdagi muammolarni bartaraf qilish bo‘yicha amaliy taklif va tavsiyalar keltiriladi.

Kalit so‘zlar: tijorat bank, moliyalashtirish, investitsiya, loyiha, kreditlash amaliyoti, yalpi ichki mahsulot, aholi bandligi, 
kredit portfeli.
Abstraсt: The article examines the experience of developed foreign countries in financing investment projects. Commer-
cial banks of Uzbekistan analyzed investment projects and identified problems in their financing. Practical proposals and 
recommendations for solving problems in this direction are presented.

Keу words: commercial banking, financing, investment, project, lending practice, gross domestic product, employment, 
loan portfolio.
Аннотация: В статье изучен опыт развитых зарубежных стран по финансированию инвестиционных проектов. 
Коммерческие банки Узбекистана проанализировали инвестиционные проекты и выявили проблемы в их финан-
сировании. Представлены практические предложения и рекомендации по решению проблем в этом направлении.

Ключевые слова: коммерческий банкинг, финансирование, инвестиции, проект, практика кредитования, валовой 
внутренний продукт, занятость населения, кредитный портфель.

K I R I S H
O‘zbekiston Respublikasini rivojlantirish strategiyasida tijorat banklari tomonidan istiqbolli investitsiya loyi-

halarini kreditlashni kengaytirish makroiqtisodiy barqarorlikni ta’minlash va yuqori iqtisodiy o‘sish sur’atlarini 
saqlab qolishning zaruriy shartlaridan biri sifatida e’tirof etilgan1. Mamlakatimiz iqtisodiyotini o‘sishida tijorat 
banklari tomonidan investitsion loyihalarni moliyalashtirishning ahamiyati yildan-yilga oshib bormoqda. Iqtisodi-
yotning muhim tarmoqlari tijorat banklari kreditlari yordamida moliyalashtirilmoqda, yangidan-yangi investitsion 
loyihalar asosida faoliyat ko‘rsatuvchi korxonalar tashkil etilmoqda, yangi texnologiyalarga asoslangan ishlab 
chiqarishlar va xizmat turlari joriy etilib, turli xildagi yangi mahsulot turlari yaratilmoqda.

Bu esa, o‘z navbatida, tijorat banklarining investitsion loyihalarni kreditlash samaradorligini oshirish zaru-
riyatini yuzaga keltiradi. Hozirgi davrda tijorat banklarida muddati o‘tgan kreditlar miqdorining katta ekanligi, 
kreditlarning foiz stavkalarini yuqori ekanligi banklarning kreditlash samaradorligini past ekanligidan dalolat 
beradi. Hozirgi vaqtda ijtimoiy-iqtisodiy hayotni tijorat banklari faoliyatisiz, ularning moliyaviy ko‘magisiz tasavvur 
etish mumkin emas. Sababi tijorat banklari orqali korxonalarning investitsiya loyihalarini hamda mijozlarni kredit 
mablag‘lari bilan ta’minlab, mamlakatda investitsiya loyihalarni moliyalashtirishda asosiy pog‘ona vazifasini 
bajaradi va shu orqali, jamiyatda umumiy makroiqtisodiy barqarorlikni ta’minlashga o‘z hissasini qo‘shadi.

Mamlakat iqtisodiyotini modernizatsiyalash sharoitida tijorat banklari tomonidan investitsiya loyihalarni 
moliyalashtirishning ahamiyati yildan-yilga oshib bormoqda. Tijorat banklarining kreditlari yordamida iqtisodi-
yotning muhim tarmoqlari moliyalashtirilmoqda, yangidan-yangi investitsiya loyihalari barpo etilmoqda, aholi 
uchun qo‘shimcha ish joylari shakllantirilmoqda va yangi mahsulot turlarini yaratish ishlari rivojlantirilmoqda.

Tijorat banklari faoliyatining investitsiya loyihalarni moliyalashtirishdagi roli borasida Prezident  
Sh.Mirziyoyev tomonidan “Bank investitsiya faoliyatiga o‘z mablag‘lari bilan birga, tashqaridan moliyalashti-

1 O‘zbekiston Respublikasi Prezidentining “O‘zbekiston Respublikasini rivojlantirish strategiyasi to‘g‘risida”gi Farmoni//O‘zbekiston 
Respublikasi qonun hujjatlari to‘plami. –Qonun hujjatlari ma’lumotlari milliy bazasi.

Srish manbalarini jalb etish bo‘yicha chora-tadbirlar ishlab chiqishi kerak”, deya ta’kidlangan. Bu esa, “Banklar 

va bank faoliyati to‘g‘risida”gi Qonuni (2019), O‘zbekiston Respublikasi Prezidentining 2020-yil 12-maydagi 
PF-5992-son “2020–2025-yillarga mo‘ljallangan O‘zbekiston Respublikasining bank tizimini isloh qilish strategi-
yasi to‘g‘risida”gi Farmonlari, 2020-yil 9-yanvardagi PQ-4563-son “O‘zbekiston Respublikasining 2020–2022-yil-
larga mo‘ljallangan investitsiya dasturini amalga oshirish chora-tadbirlari to‘g‘risida”gi2 va barqarorligini oshirish 
chora-tadbirlari to‘g‘risida”gi qarorlari va mazkur sohaga tegishli boshqa huquqiy-me’yoriy hujjatlarda belgi-
langan vazifalarni amalga oshirishda hamda yuqoridagi keltirilgan muammolarni hal qilish yo‘llarini va tijorat 
banklarida investitsion kreditlash tizimini ilmiy-nazariy va uslubiy jihatdan chuqur tadqiq etish muhim vazifa 
hisoblanadi.

M A V Z U G A  O I D  A D A B I Y O T L A R  T A H L I L I
Prof. O.I. Lavrushinning fikriga ko‘ra, kreditning samaradorligini tavsiflovchi ko‘rsatkichlar tizimi mavjud 

bo‘lib, ular orasida muammoli kreditlar va kreditlarning daromadliligini tavsiflovchi ko‘rsatkichlar muhim o‘rin 
egallaydi3.

Prof. N.E. Sokolinskayaning xulosasiga ko‘ra, risklarni diqqat bilan kuzatish, sifatli kredit yig‘ma jildini shak-
llantirish, kreditlash jarayonini boshqarish uchun yaxshi ma’lumotlar bazasiga ega bo‘lish kreditning sifat maz-
munini ta’minlashning asosiy jihatlari hisoblanadi4.

S.Vayn o‘z tadqiqotlari natijalariga asoslangan holda, kreditlarning samaradorligini ta’minlashda kreditlar 
bo‘yicha tashqil etiladigan zaxiralarning darajasini muhim o‘rin tutishini e’tirof etgan5.

Xalqaro ta’mirlash va taraqqiyot banki ekspertlarining tavsiyasiga ko‘ra, tijorat banklari kreditlarining sama-
radorligini ta’minlashda kreditlardan ko‘rilgan zararlarni qoplashga mo‘ljallangan zaxira ajratmalarining me’yoriy 
darajalarini ta’minlash va kreditlardan olinadigan foizli daromadlarning barqarorligiga erishish muhim ahamiyat 
kasb etadi6.

J.Sinkining fikriga ko‘ra, tijorat banklari kreditlarining samaradorligini ta’minlashda kredit oluvchi mijozning 
pul oqimini tahlil qilish asosiy o‘rinni egallaydi7.

Tijorat banklarida investitsiyaviy faoliyatning samaradorligi va ularni rivojlantirish hamda baholash masa-
lalari bilan ko‘plab xorijiy hamda mahalliy iqtisodchi olimlari shug‘ullanishgan. Mazkur masala bo‘yicha ilmiy 
tadqiqot olib borgan xorijlik iqtisodchi olimlardan:

Bundan tashqari Rossiyalik taniqli iqtisodchi olim T.Mazurina (2013) investitsion loyihalarni tijorat banklari 
kreditlari hisobidan kreditlashni rivojlantirish uchun quyidagi sharoitlarning mavjud bo‘lishini asoslab bergan:

● davlatning samarali investitsiya va sanoat siyosatining mavjudligi (moliyaviy resurslarni aniq joylashti-
rish yo‘nalishlari ko‘rsatilgan holda);

● investitsion loyihalarini amalga oshirish bilan bog‘liq bo‘lgan risklarni qisqartirish asosiy yo‘nalishi 
bo‘lgan investitsiyalar infratuzilmasini rivojlantirish;

● korxonalarning investitsion jozibadorligini oshirish8. 
I.Yudinaning (2013) ilmiy tadqiqotlari natijalariga ko‘ra, rivojlanayotgan mamlakatlarda tijorat banklarining 

investitsion kreditlash amaliyotini rivojlantirishning zaruriy sharti – bu risklarni diversifikatsiya qilish deb his-
oblaydi9.

O‘zbek olimlaridan professor N.Karimovning ilmiy ishida investitsion loyihalarni tijorat banklari orqali moli-
yalashtirish mexanizmini takomillashtirishdagi asosiy muammolar sifatida tijorat banklarining investitsion kredit 
berish salohiyatini oshirish muammosi, tijorat banklarida investitsion faoliyatni moliyalashtirish risklarini bosh-
qarish samaradorligining pastligi, tijorat banklariga investitsion loyihalar bo‘yicha mijozlar tomonidan taqdim 
etilayotgan biznes rejalarning texnik-iqtisodiy jihatdan yetarli darajada asoslanmaganligi va ularning banklar 
tomonidan talab darajasida tahlil etilmayotganligi hamda kredit shartnomalari tuzishdagi kamchiliklarning mav-
judligi, hukumatning kafolati asosida olingan investitsion kreditlardan foydalanish samaradorligining past ekan-
ligi kabi omillarni keltirib o‘tgan10.

2 Manba: https://lex.uz/ – sayt ma’lumotlari.
3 Лаврушин О.И. Банковское дело: современная система кредитования. – М.: КНОРУС, 2008. – С. 36-37.
4 Соколинская Н.Э. Проблемы менеджмента кредитного портфеля в современных условиях//Банковское дело. – Москва, 1999. 

– №9. – С. 18-19.
5 Вайн С. Оптимизация ресурсов современного банка. – М.: Альпина Паблишер, 2013. – С. 150-151.
6 www.worldbank.org – Xalqaro tiklanish va taraqqiyot banki.
7 Синки Дж. Финансовый менеджмент в коммерческом банке и в индустрии финансовых услуг. Пер. с англ. – М.:Альпина 

Паблишер, 2017. – С. 485 – 486.
8 Мазурина Т.Ю. Банковское инвестиционное кредитование: современное состояние, проблемы и перспективы развития// 

Деньги и кредит.–Москва, 2013.-№4.–С. 33.
9 Юдина И.Н. Банковская система в развивающихся экономиках: опыт становления, развития и кризисов. Монография.–М.: 

ИНФРА-М, 2013.–С. 
10 Karimov N. “Iqtisodiy integratsiyalashuv sharoitida investitsiyalarni moliyalashtirishning bozor mexanizmlarini joriy etish muammolari” 

Bugungi kunda mamlakatda tijorat banklarining investitsiyaviy faoliyatini takomillashtirish jarayonlarida bir 
qancha kamchiliklar mavjud. Shu sababli, tijorat banklarining investitsion loyihalarni kreditlash amaliyotidagi 
mavjud muammolarini aniqlash, xorijiy banklar kreditlash amaliyotining ustuvor tomonlarini amaliy tahlillar aso-
sida o‘rganish, ularning bu sohadagi ilg‘or tajribalarini, O‘zbekistondagi tijorat banklari kreditlash amaliyotida joriy 
qilish yuzasidan aniq asoslanagan ilmiy takliflar taqdim etish, ushbu ilmiy maqolaning asosiy maqsadi hisobladi.

T A D Q I Q O T  M E T O D O L O G I YA S I
Tadqiqotni olib borishda analiz va sintez, induksiya va deduksiya, statistika va taqqoslash kabi tadqiqot 

usullaridan foydalanildi. Tadqiqot jarayonida olingan natijalarning qisqacha tavsifi: investitsion muhit jozibador-
ligini oshirishda banklarning rolini oshirishning ahamiyati, hamda banklarining investitsion faoliyatda ishtiro-
kining ahamiyati va rolini institutsional jihatdan asoslab berish; investitsion muhit jozibadorligini oshirishda 
banklarning banklarining roli va ularning huquqiy asoslarini o‘rganish; O‘zbekistonda tijorat banklarining inves-
titsion faoliyatining zamonaviy holati, asosiy iqtisodiy ko‘rsatkichlari va samaradorlik darajasini tahlil qilish; 
tijorat banklarining investitsiya faoliyatiga ta’sir etuvchi omillarni aniqlash; investitsiya faoliyatida tijorat bankla-
rini rivojlantirishning xorij tajribasini o‘rganish va investitsion faoliyatda tijorat banklarining ishtirokini faollashti-
rish yo‘nalishlari bo‘yicha takliflar ishlab chiqishdan iborat.

T A H L I L L A R  V A  N A T I J A L A R
Tijorat banklarining uzoq muddatli investitsion kreditlari O‘zbekiston iqtisodiyoti rivojlanishining barqaror-

ligini ta’minlashning zaruriy shartlaridan biri hisoblanadi. O‘zbekistonda iqtisodiyotni rivojlantirish yo‘lida oxirgi 
10-yilda tijorat banklari tomonidan kreditlash hajmi 35 marotabo ko‘paygani albatta, quvonarli. Biroq bizga 
ma’lumki rivojlanish va taraqqiyot jarayoni shiddatli raqobat tus olib, muammolar asosida mukammallashib 
boradi. Banklar tomonidan investitsiya loyihalarini moliyalashtirishda, ularni likvidliligi past degan baho beril-
moqda. Bu ushbu korxonalarga bank kreditlarini ajratishda muammolarni yuzaga keltirib chiqarmoqda. Ushbu 
muammolarni hal qilish yo‘llarini va boshqarish usullarining ilmiy-nazariy hamda uslubiy jihatdan chuqur tadqiq 
etish muhim vazifa hisoblanadi.

Jahon banki ma’lumotlariga ko‘ra, investitsiya loyihalar asosida faoliyat ko‘rsatadigan korxonalarning bank 
kreditlariga bo‘lgan talabi rivojlanayotgan davlatlarda birmuncha yuqori hisoblanadi. Rivojlangan davlatlarda 
o‘rtacha 40 foiz korxonalarning kredit olishga ehtiyoji mavjud bo‘lsa, Sharqiy Yevropa va Markaziy Osiyo mam-
lakatlariga ushbu ko‘rsatgich 45 foizdan 60 foizgacha bo‘lganligini kuzatish mumkin. Shu bilan birga kreditlash 
jarayonida garov talab etilishi rivojlangan mamlakatlarda o‘rtacha 60 foizdan yuqori bo‘lsa, Sharqiy Yevropa va 
Markaziy Osiyo mamlakatlarida o‘rtacha 80 %dan yuqoriligini ko‘rsatish lozim (1-rasm).

1-rasm: Jahonda investitsiya loyihalar asosida faoliyat ko‘rsatadigan korxonalari darajasining bank kreditlariga 
bo‘lgan talabi, foizda11 

mavzusidagi iqtisod fanlari doktori ilmiy darajasini olish uchun dissertatsiya avtoreferati. Toshkent – 2007. 7-10 b.
11  Manba: http://www.worldbank.org/ – sayt ma’lumotlari;

aholining turmush darajasini oshirish, aholi bandligi, ularning iqtisodiy faolligini oshirish kabi aniq ijtimoiy – 
iqtisodiy muammolarni hal qilishga yo‘naltirilishi lozim. Dunyo amaliyotida sinalgan investitsiya kreditlashning 
tajribasidan O‘zbekiston Respublikasida ushbu yo‘nalishdagi bozorning shakllanayotganligi sharoitida uning 
ijobiy tomonlaridan foydalanish nazariy va amaliy jihatdan muhim manba bo‘lib xizmat qiladi.

Rivojlangan davlatlar qatoridan o‘rin olgan Rossiya Federatsiyasining investitsiya loyihalarini moliyalashti-
rilishi o‘rganilganda mamlakatda, aynan investitsiya loyiha kreditlariga bo‘lgan talab va taklifda katta nomu-
tanosiblik mavjudligi aniqlandi. Rossiyada 30 mlrd. AQSh dollari miqdorida investitsiya loyihalarga kreditlar 
ajratilgan, ammo talab 50 mlrd. AQSh dollariga teng bo‘lgan. Ma’lumotlarga ko‘ra, ajratilgan kreditlarning 60 
foiz banklarga, 40 foiz kredit tashkilotlari hissasiga to‘g‘ri keladi. Rossiyada beriladigan investitsiya loyihalarga 
kreditlarning o‘rtacha miqdori 45-50 ming. AQSh dollarini tashkil etib, o‘rtacha muddati 5-6-yilni va o‘rtacha 
foiz stavkasi esa 4-5 foizni tashkil etadi. Rossiyada investitsiya loyihalarni kreditlash jarayoni, bu kreditlarning 
miqdori 10 ming. AQSh dollaridan bir necha mln. AQSh dollariga tengligini, muddati 30-35-yilgacha berilishi va 
foiz stavkasi 3-15 foizga tengligini ta’kidlab o‘tish joizdir. Barcha mamalakatlardagi singari Rossiya Federatsi-
yasida ham investitsiya loyihalarga imtiyozli kreditlar ajratiladi va ko‘p hollarda ular qishloq xo‘jaligi va sanoatda 
ishlab chiqarish faoliyati bilan shug‘ullanuvchilardir. Kreditlarning samaradorligi haqida so‘z yuritilganda, Rossi-
yadagi ko‘pgina kredit tashkilotlarining tavakkalchilik portfeli xalqaro me’yorlarga mos keladi. Har ikkinchi kredit 
tashkilotining muddati o‘tgan qarzdorligi 2,7 foizdan oshmagan. Bundan tashqari kredit tashkilotlari juda yaxshi 
rentabellik bilan faoliyat ko‘rsatmoqda va bu ko‘rsatkich o‘rtacha 127 foizni tashkil etmoqda. 

1-jadval: Banklarning investitsiya jarayonlaridagi ishtiroki12

Ko‘rsatkich Iqtisodiyot sektoriga yo‘naltirilgan investitsiyalar, trln.so‘mda
2015-yil 8,5
2016-yil 10,2
2017-yil 12,2
2018-yil 16,1
2019-yil 107,3
2020-yil 189,9
2021-yil 202,0
2022-yil 244,9

1-jadval ma’lumotlari tijorat banklari o‘z mablag‘larini 2014-yildan 2022-yilgacha bo‘lgan davrda iqtisodiy-
otning real sektori korxonalarini modernizatsiya qilish, texnik va qayta jihozlash hamda ishlab chiqarishni diver-
sifikatsiyalashga doir loyihalarni moliyaviy qo‘llab-quvvatlash maqsadlari uchun yo‘naltirgan. 

X U L O S A L A R
2022-yilning 1 may holatiga ko‘ra, respublikamiz tijorat banklari muammoli kreditlarining brutto kreditlar 

hajmidagi salmog‘i 5,2 foizni tashkil etdi. Bu esa, xalqaro bank amaliyotida umumqabul qilingan chegaraviy 
darajadan (5 %) yuqoridir. Tijorat banklari aktsiyalarining investitsion jozibadorlik darajasining past ekanligi va 
inflyatsiya darajasining yuqori ekanligi va milliy valyutaning devalvatsiya sur’atining yuqori ekanligi mamlakat 
tijorat banklari aktsiyalarining investitsion jozibadorligini oshirishga to‘sqinlik qilmoqda.

Fikrimizcha, respublikamiz tijorat banklarining investitsion jozibadorligini ta’minlash uchun quyidagi tad-
birlarni amalga oshirish lozim:

■ Tijorat banklarining investitsion jozibadorligini aktivlarning rentabelligini oshirish hisobiga ta’minlash 
uchun, birinchidan, sof foizli spred ko‘rsatkichining me’yoriy darajasini (1,25%) ta’minlash kerak; 
ikkinchidan, sof foizli marja ko‘rsatkichining me’yoriy darajasini ta’minlash lozim; uchinchidan, tijorat 
banklari sof foydasining o‘sish sur’ati bilan brutto aktivlarining o‘sish sur’atlari o‘rtasidagi mutanosiblikni 
ta’minlash zarur.

■ Tijorat banklari kredit portfelining sifatini oshirish bilan bog‘liq bo‘lgan muammolarning ularning inves-
titsion jozibadorligiga nisbatan yuzaga kelgan salbiy ta’siriga barham berish maqsadida, birinchidan, 
kreditlardan ko‘riladigan zararlarni qoplashga mo‘ljallangan zaxira ajratmalarining me’yoriy dara-
jasini (1,0%) ta’minlash kerak; ikkinchidan, tijorat banklari kredit portfelining diversifikatsiya darajasini 

12 O‘zbekiston Respublikasi Markaziy banki yillik hisobotlari //www.cbu.uz.

chakana kreditlarning brutto kreditlar hajmidagi salmog‘ini oshirish va kreditlarni mijozlarning tarmoq 
xususiyatiga ko‘ra joylashtirishni yaxshilash hisobiga oshirish lozim; uchinchidan, davlat dasturlari va 
doirasida berilgan imtiyozli kreditlar bo‘yicha kredit riski bo‘yicha javobgarlikni tijorat banklari zimma-
sidan olib tashlash kerak.

■ Tijorat banklari aksiyalarining investitsion jozibadorligini ta’minlash uchun, birinchidan, inflyatsiya dara-
jasini va milliy valyutaning qadrsizlanish sur’atini pasaytirish orqali banklarning aksiyalariga qilingan 
investitsiyalarning real qiymatini pasayishiga chek qo‘yish lozim; ikkinchidan, investorlarning tijorat 
banklarining aktsiyalariga qilingan investitsiyalardan oladigan daromadlari soliqqa tortilmasligi kerak; 
uchinchidan, tijorat banki regulyativ kapitalining rentabelligi ko‘rsatkichining me’yoriy darajasini (15%) 
ta’minlash zarur.

● investitsiya loyihalarni – kreditlash amaliyotining qaytarishlik tamoyiliga ko‘ra har bir kredit bo‘yicha 
kredit turiga, loyihaning o‘zini-o‘zi qoplash muddatiga, kredit berilayotgan iqtisodiyot tarmog‘iga qarab 
kreditni bir necha bosqichlarga bo‘lgan holda qaytarishni tashkil etish hamda kreditni kuzatib, mijozga 
maslahat xizmatlarini ko‘rsatib borish;

● mamlakatdagi asosiy tarmoqlarni modernizatsiya qilishni, xususan investitsiya loyihalarini banklar 
tomonidan moliyalashtirishda loyihaviy moliyalashtirish usulidan foydalanish ko‘lamini kengaytirish 
uchun banklarning o‘zlik aktivlari hajmini oshirish;

● tijorat banklarining investitsiya siyosatini takomillashtirish jumladan, aktivlar tuzilmasida investit-
siya aktivlari ulushini oshirish, investitsiya portfeli tuzilmasini optimallashtirish, daromad bermay-
digan aktivlarni sotish orqali bank aktivlarining divertsifikatsiya darajasini oshirish hamda investitsiya 
bo‘limlarning tashkiliy tuzilmasini mustahkamlash lozim deb hisoblaymiz.

